
Dato: 09.okt.2020 

 

 

Inatsisartut suleriaasianni §37 imm.1 naapertorlugu Naalakkersuisunut apeqqut 
imaattoq matumuuna saqqummiuppara. 
 

1. Matumuunakkut Naalakkersuisunut apeqqutigaara Naalagaaffiit peqatigiit  Nunap 

inoqqaavisa pisinnaatitaaffii ILO konventioni nr: 169 ilumut Naalakkersuisut 

nangaassutigaat pisinnaatitaaffiit taaneqareersut oqartussaaffinnik nunatsinni 

tigusigaangatta atorunnaartartut?  

 

2. Naalakkersuisut ilumoortumik Nunap inoqqaavisa pisinnaatitaaffii qulaanni 

taariikkama Kalaallit Nunaanni tamatigut tamaanna atorunnaarsimasutut 

isumaqarsimappata  taava qanga taakku atorunnaarsinneqarsimappat?  

 

3. Aammalu nunap inoqqaavisa pisinnaatitaaffii nunatsinni atuukkunnaarsimappata 

kimit qangalu atorunnaarsinneqarsimappat?  

 

4. Naatsumik apeqquteqaatigalugu Nunap inoqqaavisut pisinnaatitaaffigut nunat 

tamalaat akornanni isumaqatigiissutaasimasut atuuppat imaluuniit atuutinngillat? 

(Inatsisartuni ilaasortaq Marinae Paviasen, Inuit Ataqatigiit) 

 

Tunngavilersuutit: 

 

Siullermik aatsitassanut aningaasaqarnermullu naalakkersuisuusimasup maannalu 

aningaasaqarnermut naalakkersuisuusup siunersiusoqarnerani  ulloq: 14.Maj 2020 qulaanni 

apeqquteqartariaqarninnut ima oqarmat Issuaaneq aallartippoq  

“Inuit pisinnaatitaaffiinnut tunngatillugu oqaaseqarninni oqarpunga nunap inoqqaavinut 

tunngatilllugu ukua aalajangersakkat nunatsinni atornissaat ugguunatigut nangaanartoqarpoq uagut 

nunatsinni nammineq oqartussaagatta pisuussutitsinnullu atuisinnaaneq nammineq uagut 

politikkikkut aaqqissuusanitsinni oqartussaaffigigatsigu allanut aperisassaqarnata nammineq 

aalajangersaaffigisinnaagatsigu taamaattumik uani nunap inoqqaavinut tunngatillugu oqallinneq 

takujuminaatsippara aatsitassanut tunngatillugu qanoq kalluissanersoq tassani innuttaasut 

pisinnaatitaaffii inatsimmi aatsitassarsiorneq pillugu inatsimmi illersorniarlugit assigiinngitsunikk 

piumasaqaateqartoqarpoq.” 

 

Aappassaannik Naalakkersuisut siulittaasuata apeqqarissaafigineqarnermini  ullormi 28.September 

2020, inatsisartut ataatsimiittarfianni ataatsimiinnermi toqqartumik aperineqarnermini ersarissumik 

Nunap inoqqaavisa pisinnaatitaaffiisa atuunerinik aperineqarnermini apeqqummut 

akissuteqannginnera. 

 

Apeqquteqaatigisama suliffiit ullut qulit ingerlanerani akineqarnissaat kissaatigaara. 


